
1. [bookmark: _Toc228275790]Hyrje

[bookmark: _Toc228265007][bookmark: _Toc228275791]Ky raport është hartuar në përputhje me Udhëzimin e Ministrit të Financave nr. 7, datë 31.3.2026, “Për përgatitjen dhe publikimin e raportit të devijancave të parashikimeve makroekonomike, fiskale dhe buxhetore”. Raporti analizon devijancat ndërmjet të ardhurave dhe shpenzimeve buxhetore sipas zërave kryesorë, të planifikuara në Kuadrin Makroekonomik dhe Fiskal për periudhën 2026–2028, miratuar me VKM nr. 83, datë 5.2.2025, dhe parashikimeve përfundimtare të miratuara me Ligjin nr. 87/2025 “Për buxhetin e vitit 2026”. Analiza fokusohet në krahasimin ndërmjet planifikimit fillestar për vitin 2026 dhe buxhetit të miratuar, duke identifikuar dhe shpjeguar në mënyrë analitike faktorët ekonomikë, fiskalë apo të tjerë relevantë që kanë ndikuar në devijimet nga kuadri afatmesëm buxhetor. Një komponent thelbësor i raportit është gjithashtu vlerësimi i respektimit dhe monitorimit të parimeve dhe rregullave fiskale gjatë fazave të përgatitjes së buxhetit.


2. [bookmark: _Toc228275792]Zbatimi dhe monitorimi i parimeve dhe rregullave fiskale

Ligji Nr. 57, datë 02.06.2016 “Për disa ndryshime dhe shtesa në ligjin Nr. 9936, datë 26.06.2008 “Për menaxhimin e sistemit buxhetor në Republikën e Shqipërisë, të ndryshuar” (në vijim: Ligji Organik i Buxhetit - LOB), në nenin 4/1, parashikon një sërë parimesh dhe rregulla fiskale me qëllim garantimin e qëndrueshmërisë fiskale dhe mirëmenaxhimit të financave publike. 

Ky seksion analizon zbatueshmërinë e këtyre parimeve dhe rregullave fiskale gjatë vitit 2025, duke u fokusuar në respektimin e tyre në të dy raundet kryesore të parashikimit buxhetor, përkatësisht:
· Në Kuadrin Makroekonomik dhe Fiskal për periudhën 2026-2028, miratuar me Vendimin e Këshillit të Ministrave, nr. 83, datë 5.2.2025;
· Në parashikimet makro-fiskale të miratuara në Ligjin nr. 87/2025 “Për buxhetin e vitit 2026”.

Përcaktimi ligjor (1): Niveli i borxhit publik bruto në raport me Prodhimin e Brendshëm Bruto
Në përputhje me nenin 4/1, pika (1.a) e LOB, në çdo ligj vjetor të buxhetit, si fillestar ashtu edhe të rishikuar, si dhe në planifikimet e buxhetit afatmesëm, raporti i borxhit publik ndaj PBB-së duhet të planifikohet në nivel më të ulët krahasuar me vlerësimin për vitin pararendës, deri në momentin kur niveli i borxhit të arrijë dhe të qëndrojë nën kufirin prej 45% të PBB-së.

Zbatimi i ligjit (1):
Në Kuadrin Makroekonomik dhe Fiskal të miratuar në fillim të vitit 2025, raporti i borxhit publik ndaj PBB-së për vitin 2026 vlerësohej në nivelin 54.0% të PBB-së. Në vijim, në ligjin fillestar të buxhetit për vitin 2026, niveli i planifikuar i borxhit parashikohet në nivelin 53.6% e PBB-së, pra më i ulët se vlerësimi i përfshirë në parashikimet fillestare makro-fiskale të raundit të parë, në përputhje të plotë me këtë përcaktim ligjor dhe duke konfirmuar respektimin e trajektores rënëse të përcaktuar në LOB në të dy fazat e planifikimt fiskal.



Përcaktimi ligjor (2): Balanca Primare
Neni 4/1, pika (5) i LOB sanksionon që duke filluar prej vitit buxhetor 2024 e në vijim, balanca primare buxhetore nuk duhet të rezultojë më e vogël sesa zero, përveçse në rastet e rrethanave të jashtëzakonshme që parashikohen në nenin 4/4, të këtij ligji.

Zbatimi i ligjit (2):
Ky rregull fiskal është respektuar si në parashikimet e Kuadrit Makroekonomik dhe Fiskal, ashtu edhe në parashikimet e përfshira në ligjin vjetor të buxhetit për vitin 2026. Në parashikimet fillestare, balanca primare targetohet në nivelin 0.7% të PBB-së, ndërsa në vijim, në parashikimet e Ligjit Vjetor të Buxhetit për vitin 2026, projektohet në nivelin 0.0% të PBB-së, duke konfirmuar disiplinën fiskale dhe koherencën ndërmjet dy raundeve të parashikimit.

Përcaktimi ligjor (3): Rregulli i artë i buxhetit (golden-rule)
Neni 4/1, pika (4) i LOB sanksionon që masa e defiçitit buxhetor nuk mund të tejkalojë masën e shpenzimeve kapitale të parashikuara çdo vit në ligjin e buxhetit, përveç në rastet e rrethanave të jashtëzakonshme, që parashikohen në nenin 4/4 të këtij ligji.

Zbatimi i Ligjit (3):
Në të dy raundet e parashikimit fiskal, rregulli i artë i buxhetit është respektuar plotësisht. Objektivat e deficitit vjetor, të parashikuara fillimisht në Kuadrin Makroekonomik dhe Fiskal 2026-2028 dhe të reflektuara më pas në ligjin vjetor të buxhetit për vitin 2026, rezultojnë në nivele më të ulëta se shpenzimet kapitale të planifikuara.
Si rrjedhojë, bilanci fiskal korrent për vitin 2026 në Kuadrin Makroekonomik dhe Fiskal targetohet në nivelin +4.2% të PBB-së, duke mbetur pothuajse e pandryshuar në raundin e dytë të parashikimeve dhe në përputhshmëri të plotë me rregullat fiskale të sanksionuara në LOB gjatë të gjithë ciklit të planifikimit buxhetor.

2.1. [bookmark: _Toc228275793]Kriteret për përllogaritjen e devijancave dhe formati i raportimit 

Analiza e devijancave të treguesve fiskalë (% e PBB) për buxhetin e vitit 2026
Ky material paraqet analizën e devijancave të treguesve kryesorë fiskalë për vitin 2026, bazuar në krahasimin ndërmjet:
· Kuadrit Makroekonomik dhe Fiskal të miratuar me Vendimin e Këshillit të Ministrave, nr. 83, datë 5.2.2025 dhe;
· Parashikimeve në Ligjin nr. 87/2025 “Për buxhetin e vitit 2026”.
Krahasimi ndërmjet këtyre dy raundeve të parashikimit evidenton një përmirësim të përgjithshëm të treguesve fiskal, i mbështetur nga:
· rishikimi në rritje i PBB-së nominale me rreth 24.8 miliardë lekë, si reflektim i një aktiviteti ekonomik më të lartë;
· ecuria më e favorshme e të ardhurave buxhetore;
· zgjerimi i shpenzimeve publike, përfshirë efektin lehtësues të rënies së kostove të interesit;
· reduktimi i stokut të borxhit publik në raport me Prodhimin e Brendshëm Bruto.
Në tërësi, këto zhvillime reflektojnë një pozicion fiskal më të konsoliduar krahasuar me parashikimin fillestar. Analiza në vijim paraqitet në terma të përqindjes ndaj PBB-së.

Balanca buxhetore
Balanca buxhetore për vitin 2026 është rishikuar nga -1.9% e PBB-së, sipas parashikimeve të janarit 2025, në -2.3% e PBB-së në ligjin vjetor të buxhetit për vitin 2026, duke reflektuar një zgjerim të deficitit buxhetor me 0.4 pikë përqindje të PBB-së.

Ky zhvillim pasqyron efektin e kombinuar të ndryshimeve në të ardhurat dhe shpenzimet buxhetore, konkretisht:
· rritjen e të ardhurave buxhetore me rreth 0.6% të PBB-së, ku rreth 0.5% e PBB-së lidhet me rritjen e të ardhurave tatimore, si rezultat i përmirësimit të administrimit tatimor, zgjerimit të bazës tatimore dhe performancës më të mirë të aktivitetit ekonomik, ndërsa rreth 0.1% e PBB-së vjen nga rritja e të ardhurave jo tatimore;
· rritjen e shpenzimeve totale me rreth 1.1% të PBB-së, si pasojë e zgjerimit të shpenzimeve korrente me 0.7% të PBB-së dhe rritjes së shpenzimeve kapitale me 0.4% të PBB-së. Rritja e shpenzimeve korrente lidhet kryesisht me zgjerimin e shpenzimeve për personelin dhe atyre operative, si dhe transfertave për buxhetin vendor, efekte që janë kompensuar pjesërisht nga ulja e shpenzimeve për interesa, ndërsa rritja e shpenzimeve kapitale reflekton intensifikimin e investimeve publike dhe përparësimin e projekteve infrastrukturore strategjike.

Balanca primare
Balanca primare për vitin 2026 është rishikuar nga 0.7% e PBB-së, sipas parashikimeve të janarit 2025, në 0.0% e PBB-së në Ligjin vjetor të buxhetit për vitin 2026, duke reflektuar një rënie me 0.7 pikë përqindje të PBB-së.

Megjithatë, brenda këtij treguesi vërehen zhvillime me efekte kompensuese, konkretisht:
· rritja e të ardhurave totale, e mbështetur nga zgjerimi i aktivitetit ekonomik dhe përmirësimi i bazës tatimore; 
· ulja e shpenzimeve për interesa, të cilat janë reduktuar me rreth 0.2 përqind të PBB-së si pasojë e kushteve më të favorshme të financimit dhe menaxhimit aktiv të borxhit. 
Në të kundërt, zgjerimi i deficitit buxhetor krahasuar me raundin e parë të parashikimit, i nxitur nga rritja e shpenzimeve totale, ka ushtruar presion negativ mbi balancën primare.
Në tërësi, këta faktorë kanë kontribuar në zbutjen e përkeqësimit të balancës primare, duke përmirësuar njëkohësisht strukturën e saj nga këndvështrimi makro‑fiskal, edhe pse niveli i përgjithshëm i treguesit rezulton më i ulët krahasuar me parashikimin fillestar.

Stoku i borxhi publik bruto
Stoku i borxhit publik bruto është rishikuar në ulje, nga 54.0% e PBB-së në parashikimet e janarit 2025 në 53.6% e PBB-së në parashikimet e nëntorit 2025, duke reflektuar një përmirësim prej 0.4 pikë përqindje të PBB-së.
Ky zhvillim pasqyron kombinimin e disa faktorëve makroekonomikë dhe fiskalë, konkretisht:
· uljen e stokut nominal të borxhit publik në përqind të PBB-së, me rreth 0.4% të PBB-së;
· reduktimin e borxhit të brendshëm me rreth 0.3% të PBB-së; 
· reduktimin e borxhit të jashtëm me rreth 0.1% të PBB-së;
· rritjen e PBB-së nominale me 24.8 miliardë lekë, e cila ka kontribuar në përmirësimin e raportit borxh/PBB.
Në tabelën më poshtë gjeni të pëmbledhur informacionin e mësipërm për përllogaritjen e devijancave:

[bookmark: _Toc228275852]Tabela 1. Përllogaritjen e devijancave për vitin 2026
[image: ] 
Burimi: Drejtoria e Përgjithshme e Programit Makroekonomik dhe Fiskal (Prill 2026)


3. [bookmark: _Toc228275794]Analiza e Devijimeve të Parashikimit të të Ardhurave të Kuadrit Makroekonomik dhe Fiskal për vitin 2025 dhe ligjit të Buxhetit 2026

Kjo pjesë e raportit ka për qëllim të analizojë në mënyrë të përmbledhur devijancat e vërejtura mes parashikimeve të të ardhurave tatimore, doganore dhe të kontributeve të sigurimeve shoqërore e shëndetësore për vitin 2025, duke i shqyrtuar ato nga perspektiva e politikave tatimore dhe efektit të tyre mbi bazën e të ardhurave. 

Qëllimi është të identifikohen qartë faktorët që kanë prodhuar mbi-realizim ose nën-realizim ndaj planifikimit me kuadrin makroekonomiko fiskal për periudhën 2026-2028 të datës 05.02.2025, duke vlerësuar rolin e politikave aktuale tatimore, të masave të formalizimit, të ndryshimeve në sjelljen e tatimpaguesve dhe të zbatimit të akteve nënligjore. 

3.1. [bookmark: _Toc228275795]Përmbledhje e përgjithshme e ecurisë fiskale
 
Në vitin 2025, Strategjia Afatmesme e të Ardhurave parashikonte një rritje të të ardhurave prej 15.96 miliardë lekësh (0.62% e PBB‑së), ndërsa realizimi faktik rezultoi 19.64 miliardë lekë (0.76% e PBB‑së), duke gjeneruar një mbirealizim fiskal neto prej +3.68 miliardë lekësh (0.14% e PBB‑së). Ky rezultat pozitiv në nivel të përgjithshëm u mbështet kryesisht nga performanca e mirë e përputhshmërisë tatimore dhe kontributeve shoqërore.  Mbirealizimi është mbështetur kryesisht nga Shtylla 2 – Mirëadministrimi Tatimor, e cila kontribuoi +17.4 miliardë lekë, rreth 3.6 miliardë lekë mbi objektivin. Ky devijim pozitiv lidhet me zgjerimin e bazës tatimore, rritjen e deklarimeve, formalizimin e ekonomisë, rritjen e TVSH-së së brendshme dhe performancën e fortë të të ardhurave nga paga dhe kontributet. Në veçanti, TVSH-ja e brendshme neto dhe kontributet e sigurimeve tejkaluan ndjeshëm objektivat e parashikuara në strategji, duke gjeneruar mbirealizim të qëndrueshëm fiskal.

Në kontrast, Shtylla 3 – Mirëadministrimi Doganor rezultoi nën objektiv me rreth –55 milionë lekë, reflektuar në nënrealizimin e disa treguesve doganorë, përfshirë zgjerimin e shkëmbimit të informacionit dhe rritjen e kohës së përpunimit të deklaratave doganore, e ndikuar nga kufizimet e infrastrukturës IT. Edhe Shtylla 1 – Politika Tatimore, megjithëse me realizim pozitiv, pati kontribut relativisht të kufizuar dhe devijimi i saj nuk ka qenë burim struktural i rritjes së të ardhurave
(Vlerat e PBB-së bazohen në Kuadrin Makroekonomik dhe Fiskal, 2025-2027 të datës 19.6.2024, dhe nuk marrin parasysh rishikimin e të dhënave para Shtatorit 2024).

Megjithatë, ky rezultat nuk reflekton plotësisht devijimet e brendshme të konstatuara ndërmjet zërave individualë të të ardhurave, ku mbirealizimet në disa taksa kanë kompensuar nënrealizime të theksuara në zëra të tjerë me peshë të konsiderueshme fiskale, kryesisht në TVSH‑në në import, tatimin mbi fitimin dhe taksën doganore.

3.2. [bookmark: _Toc228275796]Realizimi i të ardhurave sipas administratave fiskale

Tabela më poshtë paraqet në mënyrë të konsoliduar devijimet e të ardhurave nga Tatimet, Doganat dhe Kontributet për vitin 2026 të miratuara në kuadrin makroekonomiko fiskal të datës 05.02.2025 duke i krahasuar me parashikimet në e miratuara me Ligjin nr.87/2025 “Për buxhetin e vitit 2026”, sipas zërave kryesorë, në vlerë absolute dhe në përqindje ndaj PBB‑së.
[bookmark: _Toc228275853]                                                                                                                                                                                                 Tabela 2. Devijimet e të ardhurave nga Tatimet, Doganat dhe Kontributet për vitin 2026 në milionë lekë
	[bookmark: page44]
	Sipas Kuadrit Makroekonomik Fiskal për periudhën 2026-2028. dt.5.2.2025
	Sipas Kuadrit Makroekonomik Fiskal për periudhën 2026-2028. dt.5.2.2025 në % ndaj PBB
	Ligj
nr.87/2025
Për Buxhetin e vitit 2026
	Ligj nr.87/2025
Per buxhetin e vitit 2026
	Diferenca Ligji vs Kuadri

	
	
	
	
	
	
	

	Lloji i taksës
	
	
	
	
	në vlerë
	% ndaj PBB
	

	
	
	
	
	
	
	
	

	
	
	
	
	
	
	
	

	
	 
	
	 
	 
	
	
	

	PBB
	 
	     
2,756,663
	 
	    2,756,663
	 
	 
	

	Totali i TVSH-së neto
	253,760
	9.2%
	242,546
	8.8%
	- 11,214
	-0.4%
	

	Tatimi mbi fitimin
	69,065
	2.5%
	65,078
	2.4%
	- 3,987
	-0.1%
	

	Akciza
	70,813
	2.6%
	74,672
	2.7%
	3,859
	 0.1%
	

	Tatimi mbi të ardhurat personale
	74,347
	2.7%
	88,339
	3.2%
	13,992
	0.5%
	

	Totali i Taksave Kombëtare
	52,222
	1.9%
	49,589
	1.8%
	-  2,633
	-0.1%
	

	Taksa Doganore
	11,621
	0.4%
	10,912
	0.4%
	-  709
	-0.03%
	

	Totali nga Tatimet dhe Doganat
	531,828
	19.3%
	531,137
	19.3%
	- 691
	0.0%
	

	Fondet Speciale. Kontributet e sigurimeve shoqerore e shendetsore
	174,808
	6.3%
	196,967
	7.1%
	22,158
	0.8%
	

	Totali i DPD+DPT (Kontributet)
	706,636
	25.6%
	728,103
	26.4%
	21,467
	0.8%
	


Burimi: Ministria e Financave (2026)
Struktura fiskale për vitin 2026 tregon se devijanca pozitive mbështetet kryesisht nga të ardhurat nga kontributet dhe taksat e lidhura me pagat, ndërkohë që zërat kryesorë tatimorë mbi bazën e importeve dhe fitimeve shfaqin devijancë negative.
3.3. [bookmark: _Toc228275797]Analiza e devijimeve sipas zërave kryesorë të të ardhurave në Ligjin e Buxhetit për vitin 2026, të krahasuara me Kuadrin Makro të datës 5.2.2025

a) TVSH në total

TVSH‑ja si zë i konsoliduar (brenda vendit dhe në import) shfaq një devijancë negative prej –11.2 miliardë lekësh, ose –0.4% e PBB‑së, kundrejt ligjit të buxhetit të vitit 2026. Ky rezultat kushtëzohet kryesisht nga nënperformanca e TVSH‑së në import, e ndikuar nga rënia e kursit të këmbimit të euros (–3%) dhe dollarit (–6%), tkurrja e importeve të automjeteve të përdorura (–43% në sasi) dhe atyre të reja (–11%), si dhe nga rënia e çmimeve ndërkombëtare të disa mallrave me peshë të konsiderueshme tatimore. Nga ana tjetër, TVSH‑ja e brendshme pozicionohet afërsisht në nivelin e planit, e mbështetur nga zgjerimi i qarkullimit ekonomik të deklaruar për efekt të fiskalizimit (+241.5 miliardë lekë) dhe rritja e TVSH‑së së brendshme bruto; megjithatë, këta faktorë nuk mjaftojnë për të kompensuar devijancën negative të TVSH‑së në import, e cila përcakton rezultatin total të zërit.

b) Akciza
Parashikimi i të ardhurave nga akciza, rezultoi me një devijim pozitiv prej 3.9 miliardë lekësh, ose 0.1% e PBB‑së, krahasuar me ligjin e buxhetit të vitit 2026.
Performanca pozitive u mbështet nga:
· rritja e konsumit të karburanteve (+78 mijë ton),
· rritja e sasisë së cigareve (+210 ton),
· zbatimi i kalendarit të rritjes së akcizës.
Këto efekte pozitive u amortizuan pjesërisht nga rënia e duhanit dhe birrës së importit si dhe nga rënia e disa çmimeve ndërkombëtare, por pa e përmbysur rezultatin pozitiv neto.

c) Tatimi mbi fitimin
Parashikimi i të ardhurave nga Tatimi mbi fitimin, rezultoi me një devijim negativ prej -4 miliardë lekësh, ose -0.1% e PBB‑së krahasuar me ligjin e buxhetit të vitit 2026.
Nënrealizimi lidhet kryesisht me:
· t’kurrjen e fitimeve në sektorin e prodhimit (-3 miliardë lekë),
· rënien e fortë të pagesave për: energjinë elektrike, transmetim dhe industri emateriale.
· rënie të përhapur në 28 nënsektorë industrialë.
Rritja në sektorët e shërbimeve, tregtisë dhe ndërtimit nuk ishte e mjaftueshme për të kompensuar rënien e industrisë.

d) Tatimi mbi të ardhurat personale
Parashikimi i të ardhurave nga Tatimi mbi të ardhurat personale, me një devijim pozitiv prej +14 miliardë lekësh, ose +0.5% e PBB‑së krahasuar me ligjin e buxhetit të vitit 2026.
Ky rezultat u mbështet nga:
· rritja e pagave në sektorin publik dhe privat,
· Indeksimi i pagave për administratën publike për vitin 2026.
· rritja e punësimit,
· Inspektime të fokusuara në turizëm dhe ndërtim,
· Rritje e deklarimit real të pagës,
· Zgjerimi i bazës së kontribuesve
· zbatimi i DIVA‑s dhe masa të SAA‑s për formalizim dhe analizë risku.
Megjithëse disa nënzëra (qiratë, interesat bankare, lojërat e fatit) performuan nën plan, ndikimi pozitiv i bazës së pagave dominoi rezultatin.

e) Taksat nacionale
Parashikimi i të ardhurave nga Taksat nacionale rezultoi me një devijim negativ prej -2.6 miliardë lekësh, ose –0.1% e PBB‑së, krahasuar me ligjin e buxhetit të vitit 2026, si pasojë e mosrealizimit të disa zërave kyç që kishin peshë të konsiderueshme në planifikimin sipas kuadrit. Kontributin më të madh në këtë devijancë e dhanë vonesat në zbatimin e paketës nënligjore për lojërat e fatit, nga e cila priteshin rreth 2 miliardë lekë të ardhura shtesë që nuk u materializuan gjatë vitit. Po ashtu, renta minerare pësoi rënie të fortë si në çmim ashtu edhe në sasi të eksportuar. Pamvarësisht ecurisë pozitive të disa taksave të tjera nacionale (taksës së qarkullimit, taksës së mjeteve të përdorura, taksës për ambalazhet plastike), këto zëra nuk arritën të kompensonin humbjet e krijuara nga komponentët dominues. 

f) Taksa doganore
Të ardhurat nga taksa doganore rezultoi me një devijim negativ prej -0.7 miliardë lekësh, ose -0.03% e PBB‑së krahasuar me ligjin e buxhetit të vitit 2026. Ky nënrealizim është diktuar kryesisht nga tre faktorë:
· Ndryshimi i origjinës së importit të cigareve, i cili uli nivelin e detyrimeve doganore të pagueshme për këtë artikull,
· Rënia e sasive të importuara të sheqerit dhe pijeve, duke ngushtuar bazën tatimore mbi të cilën llogaritet taksat,
· Zhvendosja e strukturës së importeve drejt mallrave me përjashtim ose ngarkesë më të ulët doganore, ç’ka reduktoi potencialin e arkëtimit krahasuar me planin fillestar.

g) Kontributet e sigurimeve shoqërore dhe shëndetësore
Parashikimi i të ardhurave nga kontributet e sigurimeve shoqërore dhe shëndetësore rezultoi me një devijim pozitiv prej 22.2 miliardë lekësh, ose 0.8% të PBB‑së, krahasuar me Ligjin e Buxhetit 2026. Ky mbirealizim reflekton ndikimin e një sërë faktorësh strukturorë dhe administrativë, të cilët kanë zgjeruar bazën kontribuese dhe kanë rritur nivelin e deklarimit të detyrimeve.
Konkretisht, rezultati pozitiv është nxitur nga:

· [bookmark: _Hlk226709573]Reforma e pagave në sektorin publik, e cila rriti ndjeshëm fondin total të pagave;
· Rritja e pagave dhe e punësimit në sektorin privat, si efekt i kushteve më të mira të tregut të punës dhe formalizimit;
· Zgjerimi i numrit të bizneseve aktive, duke rritur numrin e subjekteve kontribuese;
· Rritja e punonjësve në listëpagesë, si pasojë e luftës kundër informalitetit dhe deklarimit të pagave reale;
· Masat e fiskalizimit, zbatimi i SAA-së dhe i planit të veprimit për vitin 2025, të cilat përmirësuan ndjeshëm përputhjen dhe raportimin e detyrimeve.

Këta faktorë të kombinuar krijuan një bazë më të gjerë dhe më të formalizuar të kontributeve, duke mundësuar realizim mbi pritshmëritë fillestare.

4. [bookmark: _Toc228275798]Devijancat e  parashikimeve të ardhurave jotatimore dhe shpenzimeve buxhetore për buxhetin 2026 me kuadrin makro 2026-2028


4.1. [bookmark: _Toc228275799]Devijancat e të ardhurave jo-tatimore dhe shpenzimeve korrente për buxhetin e vitit 2026
Në këtë seksion të raportit do të analizohen parashikimet e bëra në zërat e të ardhurave jo-tatimore dhe zërat e shpenzimeve korrente në dy fazat e planifikimit e konkretisht momentin e startimit të ciklit të planifikimit buxhetor afatmesëm për periudhën 2026-2028 e cila përkon dhe me miratimin e kuadrit makroekonomik dhe fiskal për këtë periudhë në muajin shkurt 2025 me momentin e finalizimit të këtij cikli i cili përfundon me miratimin e ligjit vjetor të buxhetit për vitin 2026, në muajin Nëntor 2025. 
Në tabelën e mëposhtme paraqiten në mënyrë analitike parashikimet në këto dy momente dhe devijanca në vlerë nominale dhe në përqindje ndaj Produktit të Brendshëm Bruto. Nga një këndvështrim i përgjithshëm vihet re se Buxheti 2026 është më ekspansiv se Kuadri Makroekonomik, si në vlerë absolute ashtu edhe në peshë ndaj PBB. Devijanca reflektohet jo vetëm nga rritja e disa shpenzimeve konkrete, por edhe nga rishikimi në rritje i PBB-së nominale (nga 2,756,663 në 2,781,433), i cili zbut pjesërisht impaktin relativ të shpenzimeve në % të PBB. Megjithatë, analiza tregon se devijancat nuk janë uniforme, por përqendrohen në disa zëra kyç të politikës fiskale të cilët po i analizojmë me detaje më poshtë.
[bookmark: _Toc228275854]Tabela 3 Devijancat e të ardhurave jo-tatimore dhe shpenzimeve korrente në milionë lekë
	Nr.
	E  M  E  R  T  I  M  I
	Kuadri Makroekonomik dhe fiskal 2026-2028
	Ne % te PBB
	Buxheti 2026
	Ne % te PBB
	Devijanca në vlerë nominale
	Devijanca në % ndaj PBB

	I.
	Te ardhura Jotatimore
	26,650
	1.0%
	29,773
	1.1%
	3,123
	0.11%

	 
	Transferta e fitimit nga Banka e Shqiperise
	0
	0.0%
	0
	0.0%
	0
	0

	 
	Te ardhura nga Institucionet Buxhetore
	13,850
	0.5%
	16,173
	0.6%
	2,323
	0.08%

	 
	Dividenti
	300
	0.0%
	300
	0.0%
	0
	0

	 
	Tarifat e Sherbimeve
	3,800
	0.1%
	3,800
	0.1%
	0
	0

	 
	Te tjera
	8,700
	0.3%
	9,500
	0.3%
	800
	0.03%

	 
	 
	 
	 
	 
	 
	 
	 

	II.
	Shpenzime Korrente
	 
	 
	 
	 
	 
	 

	1 
	Personeli
	133,069
	4.8%
	140,140
	5.0%
	7,071
	0.25%

	 
	Paga
	109,450
	4.0%
	119,463
	4.3%
	10,013
	0.36%

	 
	Kontributi per Sigurime Shoqerore
	18,100
	0.7%
	19,177
	0.7%
	1,077
	0

	 
	Fondi i vecante i pagave
	500
	0.0%
	500
	0.0%
	0
	0

	 
	Politika te reja pagash 
	 
	0.0%
	0
	0.0%
	0
	0

	 
	Indeksimi i Pagave
	4,019
	0.1%
	0
	0.0%
	-4,019
	-0.14%

	 
	Arsimi i Larte nga te ardhurat e veta
	1,000
	0.0%
	1,000
	0.0%
	0
	0

	2 
	Shpenzime Operative Mirembajtje nga te cilat:
	76,551
	2.8%
	84,605
	3.0%
	8,054
	0.29%

	 
	Te qeverisjes qendrore
	72,651
	2.6%
	80,705
	2.9%
	8,054
	0.29%

	 
	Arsimi i Larte nga te ardhurat e veta
	1,000
	0.0%
	1,000
	0.0%
	0
	0.00%

	 
	Te tjera jashte limitit
	2,900
	0.1%
	2,900
	0.1%
	0
	0.00%

	3 
	Subvencionet
	1,950
	0.1%
	2,450
	0.1%
	500
	0.02%

	4 
	Shpenzime per Fondet Speciale
	274,843
	10.0%
	286,573
	10.3%
	11,730
	0.42%

	 
	Sigurime Shoqerore
	202,888
	7.4%
	204,088
	7.3%
	1,200
	0.04%

	 
	Politika te reja pensionesh
	1,703
	0.1%
	1,653
	0.1%
	-50
	0.00%

	 
	Bonusi i Pensionisteve
	3,800
	0.1%
	10,000
	0.4%
	6,200
	0.22%

	 
	Sigurime Shendetesore
	63,452
	2.3%
	67,332
	2.4%
	3,880
	0.14%

	 
	Shpenzime per Kompensimin ne Vlere te Pronareve
	3,000
	0.1%
	3,500
	0.1%
	500
	0.02%

	5 
	Shpenzime te tjera 
	28,600
	1.0%
	28,700
	1.0%
	100
	0.00%

	 
	Pagesa e Papunesise
	800
	0.0%
	1,000
	0.0%
	200
	0.01%

	 
	Ndihma Ekonomike dhe Paaftesia
	23,900
	0.9%
	23,900
	0.9%
	0
	0.00%

	 
	Kompensim per ish te perndjekurit politike
	1,600
	0.1%
	1,500
	0.1%
	-100
	0.00%

	 
	Bonusi i lindjeve
	2,300
	0.1%
	2,300
	0.1%
	0
	0.00%

	III.
	Fonde te tjera te pashperndara
	2,500
	0.1%
	2,500
	0.1%
	0
	0.00%

	 
	Fondi Rezerve
	2,500
	0.1%
	2,500
	0.1%
	0
	0.00%

	 
	Produkti i Brendshem Bruto (PBB) 
	2,756,663
	
	2,781,433
	
	 
	 


Burimi: Ministria e Financave (2026)

a) [bookmark: _Toc228275800]Devijancat në të ardhurat jo-tatimore

[bookmark: _Toc228275801]Devijanca nominale mes të ardhurave jo-tatimore të miratuara me ligjin e buxhetit për vitin 2026 krahasuar me parashikimin e bërë në kuadrin makroekonomik dhe fiskal për periudhën 2026-2028 rezulton në masën +3,1 miliardë lekë ose 0.11 pikë përqindje ndaj PBB.

[bookmark: _Toc228275802]Burimet kryesore të devijancës janë: 
· [bookmark: _Toc228275803]Të ardhurat nga institucionet buxhetore (+2,3 miliardë lekë ose 0.08% e PBB)
· [bookmark: _Toc228275804]Të tjera (+800 ose +0.03% e PBB)

[bookmark: _Toc228275805]Kjo rritje tregon se Buxheti 2026 projekton një performancë më optimiste të të ardhurave jo-tatimore, krahasuar me Kuadrin Makroekonomik dhe Fiskal. Rritja e parashikuar në të ardhurat jo-tatimore lidhet me performancën pozitive gjatë vitit 2025 të këtij zëri  e cila rezulton me rreth 6 miliardë lekë më shumë se parashikimi fillestar i miratuar me ligjin e buxhetit për vitin 2025. Si rezultat, vlerësojmë se rishikimi në  rritje për vitin 2026 gjatë fazave të planifikimit përbën një rishikim operacional që nuk lidhet me ndryshime strukturore të politikave të të ardhurave jo-tatimore.

b) [bookmark: _Toc228275806]Devijanca në shpenzimet e personelit

[bookmark: _Toc228275807]Devijanca nominale mes shpenzimeve të personelit të miratuara me ligjin e buxhetit për vitin 2026 krahasuar me parashikimin e bërë në kuadrin makroekonomik dhe fiskal për periudhën 2026-2028 rezulton në masën +7 miliardë lekë ose 0.25 pikë përqindje ndaj PBB. 

[bookmark: _Toc228275808]Kjo rritje reflekton implementimin e politikës së qeverisë për rritjen e pagës minimale dhe indeksimin e pagave për administratën publike. Sikurse shihet nga analiza e nën-zërave të shpenzimeve në këtë kategori rezulton që indeksimi i pagave ka qënë parashikuar në kuadrin makroekonomik dhe fiskal dhe thjesht është ri-alokuar në zërin e shpenzimeve për paga dhe sigurime shoqërore dhe shëndetësore. Pjesa tjetër e lidhur me rritjen e pagës minimale nga 40 000 lekë në muaj në 50 000 lekë në muaj është reflektuar gjithashtu në zërin e shpenzimeve për paga dhe sigurime shoqërore dhe shëndetësore dhe rezulton nga hapësira fiskale e krijuar si rezultat i rritjes së pritshme të PBB-së dhe të të ardhurave buxhetore.

c) [bookmark: _Toc228275809]Devijanca në Shpenzimet Operative dhe Mirëmbajtjes 

[bookmark: _Toc228275810]Devijanca nominale mes shpenzimeve operative dhe mirëmbajtjes të miratuara me ligjin e buxhetit për vitin 2026 krahasuar me parashikimin e bërë në kuadrin makroekonomik dhe fiskal për periudhën 2026-2028 rezulton në masën +8 miliardë lekë ose 0.29 pikë përqindje ndaj PBB.

[bookmark: _Toc228275811]Ky fond rezulton nga hapësira fiskale e krijuar si rezultat i rritjes së pritshme të PBB-së dhe të të ardhurave buxhetore. Financimi i shpenzimeve operative dhe të mirëmbajtjes është bërë mbështetur në procesin e diskutimit dhe negocimit të kërkesave buxhetore gjatë fazës së përgatitjes së programit buxhetor afatmesëm të bëra nga Ministritë e Linjës dhe Institucionet Qendrore. Kërkesat shtesë të parashtruara nga Ministritë e Linjës dhe Institucionet Qendrore gjatë fazës strategjike të PBA 2026-2028 rezultojnë në masën 222.1 miliardë lekë nga të cilat për shpenzime të tjera korrente ishin paraqitur në masën 32 miliardë lekë.

d) [bookmark: _Toc228275812]Devijanca në Zërin e Subvencioneve

[bookmark: _Toc228275813]Devijanca nominale mes shpenzimeve për subvencione të miratuara me ligjin e buxhetit për vitin 2026 krahasuar me parashikimin e bërë në kuadrin makroekonomik dhe fiskal për periudhën 2026-2028 rezulton në masën +500 milionë lekë ose 0.02 pikë përqindje ndaj PBB. 

[bookmark: _Toc228275814]Rritja në këtë zë është bërë për të reflektuar efektin e rritjes së pagës minimale në pagesat e programeve të nxitjes së punësimit pasi ato referencojnë tek paga minimale, për të mbështetur programet që lidhen me Planin e Rritjes së BE si dhe për të mbështetur reformimin e Drejtorisë së Shërbimeve Qeveritare. Ky fond rezulton nga hapësira fiskale e krijuar si rezultat i rritjes së pritshme të PBB-së dhe të të ardhurave buxhetore.

e) [bookmark: _Toc228275815]Devijanca në Shpenzimet e Fondeve Speciale 

[bookmark: _Toc228275816]Devijanca nominale mes shpenzimeve për fonde speciale me ligjin e buxhetit për vitin 2026 krahasuar me parashikimin e bërë në kuadrin makroekonomik dhe fiskal për periudhën 2026-2028 rezulton në masën +11.7 miliardë lekë ose 0.42 pikë përqindje ndaj PBB, duke përbërë dhe zërin me impaktin më të madh fiskal në këtë analizë.

[bookmark: _Toc228275817]Burimet kryesore të devijancës janë: 
· Shpenzimet e Skemës së Sigurimeve Shoqërore: +1,2 miliardë lekë rritje e moderuar, e lidhur me dinamikën e skemës dhe efektin e rritjes së kontributive si rezultat i rritjes së pagës minimale;
· Bonusi i pensionistëve: +6,2 miliardë lekë (+0.22% e PBB) burimi kryesor i devijancës, me karakter politik pasi reflekton politikën e lidhur me reformën e pensioneve dhe rritjen e pensionit minimal në masën 200 euro. Kjo politikë nuk ishte reflektuar në Kuadrin Makroekonomik dhe Fiskal tw Janarit 2025.
· Shpenzimet e Skemës së Sigurimeve shëndetësore: +3,88 miliardë lekë (+0.14% e PBB) reflekton efektin e rritjes së lidhur me impaktin e politikës së indeksimit të pagave dhe njehsimit të vjetërsisë së sistemit të mjekëve dhe infermierëve me sistemin e administratës publike si dhe financimin në rritje për sistemin spitalor ku përmendimin financimin e shërbimit të ri të trombektomisë. 
[bookmark: _Toc228275818]Fondi për të financuar këto devijanca rezulton nga hapësira fiskale e krijuar si rezultat i rritjes së pritshme të PBB-së dhe të të ardhurave buxhetore.


4.2. [bookmark: _Toc228275819]Devijancat e parashikimeve të të ardhurave dhe shpenzimeve të pushtetit vendor për buxhetin e vitit 2026

VKM nr. 83, datë 5.2.2025 “Për miratimin e kuadrit makroekonomik e fiskal për periudhën 2026–2028” përcaktoi “Treguesit kryesorë makroekonomikë” dhe “Treguesit fiskalë sipas buxhetit të konsoliduar” mbështetur në ecurinë e vitit 2024 dhe parashikimin e vitit 2025, ku për vitin 2026 të ardhurat nga pushteti vendor u parashikuan 43.9 miliard lekë me një rritje prej 7.7% nga viti 2025 dhe shpenzimet për buxhetin vendor u parashikuan 97.8 miliard lekë me rreth 5.2% rritje nga viti 2025. 

[bookmark: _Toc228275855]Tabela 4 Devijimet e parashikimeve për të ardhurat dhe shpenzimet e pushtetit vendor
	
	në milion lekë (in milion lekë)
	Shkurt 2025 
	
	Dhjetor 2025
	 
	 

	Nr.
	E  M  E  R  T  I  M  I
	kuadri makro 2026-2026
	Në % të PBB
	Buxheti 2026
	Në % të PBB
	Devijanca

	II.2
	Të ardhura nga Pushteti Vendor
	43,931
	1.59%
	43,932
	1.58%
	1

	 
	 
	 
	 
	 
	 
	 

	6 
	Shpenzime për Buxhetin Vendor
	94,578
	3.43%
	97,767
	3.51%
	3,189

	 
	Transfertat nga Buxheti i Shtetit për pushtetin vendor
	44,447
	1.61%
	47,315
	1.70%
	2,868

	 
	Transfertë e pakushtëzuar e përgjithshme
	27,567
	1.00%
	27,814
	1.00%
	247

	 
	Transfertë e pakushtëzuar sektoriale (Grant Specifik)
	16,880
	0.61%
	19,301
	0.69%
	2,421

	 
	Transfertë e pakushtëzuar sektoriale (Grant Performance)
	0
	0.00%
	200
	0.01%
	200

	 
	Transfertë sektoriale për pagat
	 
	 
	 
	 
	 

	 
	Buxheti vendor (të ardhurat e veta tatimore)
	43,931
	1.59%
	43,932
	1.58%
	1

	 
	Taksa të ndara
	1,500
	0.05%
	1,820
	0.07%
	320

	 
	Buxheti vendor (të ardhurat e veta jo-tatimore)
	3,200
	0.12%
	3,200
	0.12%
	0

	 
	Financimi i huaj vendor dhe të tjera të mbartura
	1,500
	0.05%
	1,500
	0.05%
	0

	 
	Shpenzime nga të ardhurat jashtë limitit
	 
	
	 
	 
	0

	 
	Produkti i Brendshem Bruto (PBB) 
	2,756,663
	100% 
	2,781,433
	100%
	24,770


Burimi: Ministria e Financave (2026)

Ecuria e realizimit të të ardhurave nga Pushteti Vendor gjatë vitit 2025 eci në përputhje me parashikimet sipas ligjit të buxhetit të vitit 2025 dhe kuadrit makroekonomik e fiskal të rishikuar. Mbështetur në këtë ecuri edhe në buxhetin 2026 të ardhurat nga pushteti vendor u planifikuan në të njëjtën vlerë duke mos krijuar devijim mes planeve për këtë zë. 

Shpenzimet për buxhetin vendor për vitin 2026 rezultojnë me një devijacion të moderuar prej rreth 3.2 miliard lekë mes ligjit nr.87/2025 “Për buxhetin e vitit 2026” dhe kuadrit makro 2026-2028 miratuar me VKM nr. 83, datë 5.2.2025, devijime që konkretisht vijnë nga:

· Transferta e pakushtëzuar e përgjithshme u rishikua me rreth 247 milion lekë rritje për shkak të ndryshimit të Produktit të Brendshëm Bruto, pasi në bazë të ligjit nr.68/2017 “Për financat e Vetëqeverisjes Vendore” të ndryshuar, transferta e pakushtëzuar duhet të jetë jo më pak se 1 për qind e produktit të brendshëm bruto, dhe PPB në buxhetin e vitit 2026 është rishikuar me rreth 24.7 miliard lekë rritje.
· Transferta e pakushtëzuar sektoriale (Granti Specifik) është rishikuar me 2 421 milion lekë rritje në nivelin e pagave për funksionet e transferuara për shkak të ndryshimit të VKM-ve përkatëse sipas sektorëve dhe në kuadër të politikës kombëtare për rrijen e nivelit të pagave/rritjen e pagës minimale.
· Transferta e pakushtëzuar sektoriale (Granti i Performancës) prej 200 milion lekë, është një mekanizëm financiar që mbështeti qeverisjen vendore në vitin 2025 dhe do të vazhdojë edhe në 2026, sipas marrëveshjes me partnerët e huaj. Ky grant nuk ishte pjesë e parashikimeve makroekonomike pasi është vetëm për dy vite dhe është pjesë e shpenzimeve për buxhetin vendor si detyrim që rrjedh nga Ligji nr. 114/2024, “Për ratifikimin e marrëveshjes ndërmjet Këshillit të Ministrave të Republikës së Shqipërisë, përfaqësuar nga Ministri i Shtetit për Pushtetin Vendor, dhe Qeverisë së Konfederatës Zvicerane, përfaqësuar nga Agjencia Zvicerane për Zhvillim dhe Bashkëpunim, që vepron përmes Ambasadës së Zvicrës në Shqipëri, për projektin “Bashki të Forta (BtF), faza 2”.
· Taksat e ndara ku përfshihen të ardhurat nga renta minerare dhe të ardhurat nga tatimi mbi te ardhurat personale (TAP) janë rishikuar me 320 milion lekë rritje për shkak ecurisë së  realizimit të këtij zëri në vitin 2025 si dhe të rritjes së planifikimit të TAP në nivel kombëtar.
Në përgjithësi buxheti vendor për vitin 2026 nuk ka devijime të thella nga kuadri makro 2026-2028 duke mbajtur një peshë prej 1.6% të PBB sa i përket të ardhurave të pushtetit vendor, kurse shpenzimet e buxhetit vendor për vitin 2026, janë planifikuar 97.7 miliardë lekë, duke zënë 3.51% të PBB-së nga 3.43% që zinin në parashikimin fillestar të kuadrit makro në fillim të vitit 2025.

4.3. [bookmark: _Toc228275820]Devijancat e parashikimeve të shpenzimeve kapitale për buxhetin e vitit 2026

VKM nr. 83, datë 5.2.2025 “Për miratimin e kuadrit makroekonomik e fiskal për periudhën 2026–2028” përcaktoi “Treguesit kryesorë makroekonomikë” dhe “Treguesit fiskalë sipas buxhetit të konsoliduar” mbështetur në ecurinë e vitit 2024 dhe parashikimin e vitit 2025, ku për vitin 2026 shpenzimet kapitale u parashikuan 179.8 miliard lekë me një rritje prej rreth 9.7% nga viti 2025.

[bookmark: _Toc228275856]Tabela 5 Devijimet e parashikimeve për shpenzimet kapitale
	 
	në milion lekë (in milion lekë)
	Shkurt 2025 
	
	Dhjetor 2025
	 
	 

	Nr.
	E  M  E  R  T  I  M  I
	Kuadri makro 2026-2028
	Në % të PBB
	Buxheti 2026
	Në % të PBB
	Devijanca

	7 
	Shpenzime Kapitale
	167,564

	6.1%
	179,823

	6.5%
	12,259

	 
	Financimi i Brendshëm
	112,466
	4.1%
	126,811
	4.6%
	14,345

	
	Nga e cila: Injektim/Kthim kapitali nga AIC/BZHSH
	
	
	1,000
	0.0%
	1,000

	 
	Incestime nga të ardhurat e Arsimit të Lartë
	1,000
	0.0%
	1,000
	0.0%
	0

	 
	Financimi i Huaj, nga të cilat;:
	49,098
	1.8%
	47,012
	1.7%
	-2,086

	 
	Në sektorin e energjisë
	2,000
	0.1%
	
	
	-2,000

	 
	Prej Neë Groëth Plan
	 6,886
	 
	6,800 
	0.2% 
	-86 

	 
	Trans. Kapitale për llog. Speciale të shpronësimeve
	
	
	
	
	0

	 
	Fondi i ri-ndërtimit pas tërmetit:
	5,000
	0.2%
	5,000
	0.2%
	0

	 
	Fondi i ri-ndërtimit pas tërmetit (buxheti i shtetit)
	5,000
	0.2%
	5,000
	0.2%
	0

	 
	Produkti i Brendshem Bruto (PBB) 
	2,756,663
	100% 
	2,781,433
	100%
	24,770


Burimi: Ministria e Financave (2026)

Ecuria e realizimit të shpenzimeve kapitale gjatë vitit 2025 ka reflektuar një performancë përgjithësisht të qëndrueshme, duke u karakterizuar nga një devijim prej rreth 15% në raport me parashikimet e përcaktuara në Ligjin e Buxhetit për vitin 2025, si dhe në kuadrin e rishikuar makroekonomik dhe fiskal.

Në vijim, për vitin 2026, shpenzimet kapitale janë planifikuar të ndjekin një trajektore rritëse, në përputhje me dinamikën e viteve të fundit. Njëkohësisht, në kuadër të reformave të ndërmarra për përmirësimin e mëtejshëm të procedurave të menaxhimit të investimeve publike (VKM nr. 887/2022 “Për procedurat e menaxhimit të investimeve publike”, i ndryshuar), synohet forcimi i kapaciteteve zbatuese dhe rritja e cilësisë së realizimit të investimeve publike, në përputhje të plotë me përcaktimet e Ligjit të Buxhetit për vitin 2026.

Shpenzimet kapitale për vitin 2026 rezultojnë me një devijacion të moderuar prej rreth 12.3 miliard lekë mes ligjit nr.87/2025 “Për buxhetin e vitit 2026” dhe kuadrit makro 2026-2028 miratuar me VKM nr. 83, datë 5.2.2025, devijime të cilat konkretisht rrjedhin nga:

· Financimi i brendshëm është rishikuar me një rritje prej rreth 14.3 miliardë lekësh, si rezultat i rritjes së Produktit të Brendshëm Bruto (PBB).
· Injektimi/kthimi i kapitalit nga AIC/BZHSH është planifikuar në masën 1 miliard lekë, masë kjo që nuk ishte parashikuar.[footnoteRef:1] [1:  Fondi i parashikuar për projektin “Transferta kapitale për Bankën Shqiptare të Zhvillimit” është celur në vlerën 15 milionë lekë me AN nr. 6, datë 11.06.2025, në zbatim të ligjit nr. 23/2025 "Për Banken Shqiptare të Zhvillimit" dhe përdoret rast pas rasti, nën menaxhimin e DPB. Fondi është shtuar në vlerën 1 miliardë lekë me AN nr.11, date 19.12.2025.] 

· Financimi i huaj është rishikuar në ulje me rreth 2 miliardë lekë, si rezultat i procesit të rishikimit dhe ri-planifikimit të flukseve financiare për projektet aktuale në zbatim. Ky zhvillim reflekton një qasje më të kujdesshme dhe të koordinuar me partnerët ndërkombëtarë, përfshirë donatorët dhe institucionet financiare, duke synuar konsolidimin dhe përmbylljen e suksesshme të projekteve ekzistuese, përpara ndërmarrjes së angazhimeve në iniciativa të reja. Në këtë kuadër, rishikimi pasqyron një harmonizim më të mirë të prioriteteve, kapaciteteve zbatuese dhe ritmit të disbursimeve, në funksion të rritjes së efektivitetit dhe qëndrueshmërisë së financimeve të huaja.

Shpenzimet kapitale për vitin 2026 paraqesin një devijim prej rreth 12.3 miliardë lekësh krahasuar me kuadrin makroekonomik dhe fiskal 2026–2028, duke ruajtur një peshë prej rreth 6.5% të PBB-së. Ky rishikim në rritje pasqyron hapësirën fiskale të krijuar si rezultat i rritjes së pritshme të PBB-së dhe të të ardhurave buxhetore, duke mundësuar një nivel më të lartë të financimit të investimeve publike, në përputhje me prioritetet strategjike të zhvillimit dhe objektivat afatmesëm të politikave qeveritare.

Të dhënat për vitin 2026 (në përqindje të PBB-së)

Indikatori Kuadri 2026-2028 Buxheti 2026 Devijancat

I. Balanca Buxhetore (1.9)                                                          (2.3)                                                          (0.4)                                                         

Të ardhurat totale 29.0                                                         29.6                                                         0.6                                                           

Shpenzimet totale 30.8                                                         31.9                                                         1.1                                                           

II. Balanca Primare 0.7                                                            0.0                                                            (0.7)                                                         

Shpenzimet per interesa 2.5                                                            2.3                                                            (0.2)                                                         

III. Balanca Korrente 4.2                                                            4.2                                                            (0.1)                                                         

IV. Stoku i Borxhit Publik 54.0                                                         53.6                                                         (0.4)                                                         

a) Borxhi I Brendshem

31.6                                                         31.2                                                         (0.3)                                                         

b) Borxhi i Jashtem

20.9                                                         20.9                                                         (0.1)                                                         

c) Borxhi Publik i garantuar

1.5                                                            1.5                                                            -                                                           

Të dhënat për vitin 2026 (në miliardë lekë)

Indikatori Kuadri 2026-2028 Buxheti 2026 Devijancat

Nominal GDP 2,756.7                                                2,781.4                                                24.8                                                        

I. Balanca Buxhetore (51.3)                                                       (63.7)                                                       (12.4)                                                      

Të ardhurat totale 799                                                          823                                                          24.5                                                        

Shpenzimet totale 850                                                          887                                                          37.0                                                        

II. Balanca Primare 18.9                                                         0.5                                                            (18.4)                                                      

Shpenzimet per interesa 70.1                                                         64.2                                                         (5.9)                                                         

III. Balanca Korrente 116.3                                                     115.9                                                     (0.4)                                                         

IV. Borxhi Publik Bruto 1,490                                                     1,492                                                     2.3                                                           

a) Borxhi I Brendshem

870                                                          869                                                          (1.2)                                                         

b) Borxhi i Jashtem

577                                                          580                                                          3.2                                                           

c) Borxhi i Pushtetit Vendor

1                                                                 1                                                                 -                                                           

d) Borxhi Publik i garantuar

41                                                              42                                                              0.4                                                           


